
འབྲུག་རྒྱལ་བརྒྱུད་རྒྱལ་ཁབ་ཀྱི་སྤྱི་ཚོགས་ཀྱིས་གཤམ་གསལ་ལྟར་ ཆ་འཇོག་མཛད་གྲུབ།

མཚན་གནས་དང་  འགོ་འཛུགས་ཟླ་ཚེས་ ཁྱབ་ཚད།
༡. བཅའ་ཁྲིམས་འདི།

ཀ༽ འབྲུག་གི་ཏམ་ཁུ་དམ་འཛིན་ (འཕྲི་སྣོན་) བཅའ་ཁྲིམས་ ༢༠༡༤ ཅན་མ་ཟེར་
བརྗོད་དགོ།

ཁ༽ རང་ལུགས་གནམ་ལོ་ ཤིང་ཕོ་རྟ་ལོ་ ཟླ་༥ པའི་ཚེས་༡༡ ལུའམ་ སྤྱི་ལོ་ 
༢༠༡༤ ཟླ་༧ པའི་ཚེས་༨ ལས་ འགོ་བཟུང་སྟེ་ བསྟར་སྤྱོད་འབད་དགོ།

ག༽ འབྲུག་རྒྱལ་ཁབ་ཀྱི་ས་ཁྱོན་ཡོངས་ལུ་ཁྱབ་དགོ།

༢. འབྲུག་གི་ཏམ་ཁུ་དམ་འཛིན་བཅའ་ཁྲིམས་ ༢༠༡༠ ཅན་མའི་དོན་ཚན་ ༢ པའི་རྗེས་སུ་ 
གཤམ་འཁོད་ལྟར་དོན་ཚན་གསརཔ་བཙུགས་ཡོད།
དོན་ཚན་ ༢ཀ
འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༢ ཅན་མ་འདི་ཆ་མེད་བཏང་
ཡོདཔ་ཨིན།

༣. བཅའ་ཁྲིམས་དེའི་དོན་ཚན་ ༣ པ་ གཤམ་འཁོད་ལྟར་འཕྲི་སྣོན་མཛད་གྲུབ།
མི་ག་ར་འབད་རུང་ གཤམ་གསལ་ལུ་བཀོད་དེ་ཡོད་པའི་མི་མང་གི་ས་སྒོ་ནང་ལུ་རྐྱངམ་
གཅིག་གིས་མ་དོ་བར་ ས་སྒོ་གཞན་ཚུ་ནང་ལུ་ཡང་ ངོས་འཛིན་འབད་དེ་ཡོད་པའི་ ཏམ་
ཁུ་འཐུང་སའི་ས་ཁོངས་ཀྱི་ཕྱི་ཁར་ཏམ་ཁུ་འཐུང་ནི་མེད།

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༡



༤. བཅའ་ཁྲིམས་དེའི་དོན་ཚན་ ༤ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
འགན་འཛིན་མི་ངོམ་གྱིས་ ཏམ་ཁུ་འཐུང་སའི་ས་ཁོངས་ཅིག་ངོས་འཛིན་འབད་དགོཔ་
དང་ ས་ཁོངས་གཞན་ཚུ་ནང་ ཏམ་ཁུ་འཐུང་མི་ཆོག་ཟེར་བའི་བརྡ་བྱང་ཚུ་སྦྱར་ཏེ་བཞག་
དགོ།

༥. བཅའ་ཁྲིམས་དེའི་དོན་ཚན་ ༡༡ (ཀ) པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ འཛུགས་སྐྱོང་ བསྡུ་སྒྱོམ་ ཡང་ན་ བཟོ་བསྐྲུན་
སོགས་འབད་མི་ཆོག།  

༦. བཅའ་ཁྲིམས་དེའི་དོན་ཚན་ ༡༡ (ཁ) པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ བཙོང་བ་ ཡང་ན་ བགོ་བཀྲམ་འབད་མི་ཆོག།

༧. བཅའ་ཁྲིམས་དེའི་དོན་ཚན་ ༡༡ (ག) པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
ཏམ་ཁུ་ ཡང་ན་ ཏམ་ཁུའི་ ཐོན་སྐྱེད་ཚུ་ ཉོ་མི་ཆོག།

༨. བཅའ་ཁྲིམས་འདི་ནང་ དོན་ཚན་གསརཔ་ གཤམ་འཁོད་ལྟར་བཙུགས་ཡོད།
དོན་ཚན་ ༡༡ (ང)
ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ ཅ་ཁྲལ་དང་ ནང་འདྲེན་ཚོང་ཁྲལ་སྤྲོད་པའི་སྒྲུབ་
བྱེད་མེད་པ་ ཡང་ན་ སྤྱི་ཚོགས་ཀྱིས་ཐག་བཅད་གྲུབ་པའི་ཚད་གཞི་ལས་ལྷག་སྟེ་ འཆང་
སྤྱོད་འབད་མི་ཆོག།

༩. བཅའ་ཁྲིམས་འདི་ནང་ དོན་ཚན་གསརཔ་ གཤམ་འཁོད་ལྟར་བཙུགས་ཡོད།
དོན་ཚན་ ༡༡ (ཅ)
ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ ཤེས་བཞིན་དུ་ ཅ་ཁྲལ་དང་ནང་འདྲེན་ཚོང་ཁྲལ་
སྤྲོད་པའི་སྒྲུབ་བྱེད་མེད་པ་ ཡང་ན་ སྤྱི་ཚོགས་ཀྱིས་ཐག་བཅད་གྲུབ་པའི་ཚད་གཞི་ལས་
ལྷག་སྟེ་ སྐྱེལ་འདྲེན་འབད་མི་ཆོག།

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༢



༡༠. བཅའ་ཁྲིམས་འདི་ནང་ དོན་ཚན་ ༡༢ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
མི་ངོམ་གཅིག་གིས་ སྒེར་སྤྱོད་དོན་ལུ་ ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ སྤྱི་
ཚོགས་ཀྱིས་ཐག་བཅད་གྲུབ་པའི་ཟུར་སྦྲགས་ ༡ པའི་ནང་འཁོད་མི་ ཚད་གཞི་དང་
འཁྲིལ་ཏེ་ནང་འདྲེན་འབད་ཆོག།

༡༡. བཅའ་ཁྲིམས་འདི་ནང་ དོན་ཚན་ ༡༣ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
རང་སོའི་སྒེར་སྤྱོད་ཀྱི་དོན་ལུ་ ཏམ་ཁུ་དང་ ཏམ་ཁུའི་ཐོན་སྐྱེད་ཚུ་ ནང་འདྲེན་འབད་མི་ 
མི་ངོམ་དེ་གིས་ ཅ་ཁྲལ་དང་ཚོང་ཁྲལ་ཚུ་ སྤྱི་ཚོགས་ཀྱི་ཆེད་དུ་བཀོད་མི་དང་འཁྲིལ་ཏེ་
སྤྲོད་དགོ།

༡༢. བཅའ་ཁྲིམས་འདི་ནང་ དོན་ཚན་ ༡༥ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
རང་སོའི་སྒེར་སྤྱོད་ཀྱི་དོན་ལུ་ ནང་འདྲེན་འབད་དེ་ཡོད་མི་ཏམ་ཁུའི་རིགས་ཚུ་ འབྱུང་སའི་
རྒྱལ་ཁབ་དང་ འདི་གིས་གཟུགས་ཁམས་འཕྲོད་བསྟེན་ལུ་གནོད་ཉེན་ཡོད་པའི་སྐོར་ལས་ 
ཉེན་བརྡ་འཁོད་དགོ།

༡༣. བཅའ་ཁྲིམས་འདི་གིས་ དོན་ཚན་ ༡༦ པ་ཆ་མེད་མཛད་གྲུབ།

༡༤. བཅའ་ཁྲིམས་འདི་ནང་ དོན་ཚན་ ༢༦ (ཁ) པ་དེ་ ཨིང་སྐད་ནང་འཕྲི་སྣོན་མཛད་ཡོད།

༡༥. བཅའ་ཁྲིམས་འདི་ནང་ དོན་ཚན་ ༣༧ པའི་མགོ་རྒྱན་ གཤམ་འཁོད་ལྟར་འཕྲི་སྣོན་
མཛད་གྲུབ།
རྫོང་ཁག་ཚོགས་འདུ་དང་ རྒེད་འོག་ཚོགས་སྡེ་ ཁྲོམ་སྡེ་ཚོགས་སྡེ་ཚུ་གི་ལས་འགན།

༡༦. བཅའ་ཁྲིམས་འདི་ནང་ དོན་ཚན་ ༣༧ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
རྫོང་ཁག་ཚོགས་འདུ་དང་ རྒེད་འོག་ཚོགས་སྡེ་ ཁྲོམ་སྡེ་ཚོགས་སྡེ་ཚུ་གིས་ ཏམ་ཁུ་དམ་
འཛིན་ཐོག་ལུ་ འགོ་འདྲེན་འཐབ་ནི་དང་ གོ་བ་བརྡ་སྤྲོད་ཀྱི་ལས་རིམ་ཚུ་ནང་ མཉམ་
འབྲེལ་དང་རྒྱབ་སྐྱོར་འབད་དགོ

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༣



༡༧. བཅའ་ཁྲིམས་འདི་གིས་ དོན་ཚན་ ༣༩ པ་ཆ་མེད་མཛད་གྲུབ།

༡༨. བཅའ་ཁྲིམས་འདི་ནང་ དོན་ཚན་ ༤༠ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
ལམ་འགྲུལ་ཉེན་སྲུང་དང་སྐྱེལ་འདྲེན་དབང་འཛིན་གྱིས་ མི་མང་དང་སྒེར་སྡེའི་སྐྱེལ་འདྲེན་
ཚུ་ནང་ ཏམ་ཁུ་དམ་འཛིན་གྱི་གོ་བ་བརྡ་སྤྲོད་ཀྱི་ ལས་རིམ་མཉམ་འབྲེལ་དང་འགོ་འདྲེན་
འཐབ་དགོ།

༡༩. བཅའ་ཁྲིམས་འདི་ནང་ དོན་ཚན་ ༤༡ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
མི་སྡེའི་ལས་ཚོགས་གང་རུང་གིས་ རང་སོའི་ས་གནས་ནང་ལུ་ ཏམ་ཁུ་ལག་ལེན་འཐབ་
པའི་གནོད་སྐྱོན་སྐོར་ལས་ གོ་བ་བརྡ་སྤྲོད་ཀྱི་ ལས་རིམ་འགོ་འདྲེན་འཐབ་ཆོག།

༢༠. བཅའ་ཁྲིམས་འདི་ནང་ དོན་ཚན་ ༤༦ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
བཙན་ལེན་འབད་དེ་ཡོད་པའི་ཏམ་ཁུ་ ཡང་ན་ ཏམ་ཁུའི་རིགས་ཚུ་ ཏམ་ཁུ་དམ་འཛིན་
བཀོད་ཚོགས་ཀྱི་བཟོ་སྟེ་ཡོད་པའི་བཅའ་ཡིག་དང་འཁྲིལ་ཏེ་ དབང་ཆ་གྲུབ་པའི་འགོ་
དཔོན་ཅིག་གིས་ཕྱི་སེལ་འབད་ཆོག

༢༡. བཅའ་ཁྲིམས་འདི་ནང་ དོན་ཚན་ ༥༠ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
དོན་ཚན་ ༡༡ (ཀ) དང་ (ཁ) པ་ལས་འགལ་བའི་ མི་ངོ་དེ་ལུ་ འབྲུག་གི་ ཉེས་
འགེལ་ཁྲིམས་དེབ་ལྟར་ ཉེས་ཕྲའི་ཉེས་ཁྲིམས་སྨིན་དགོཔ་དང་ ཉུང་ཤོ་ཟླ་ངོ་ ༡༢ དང་ 
མཐོ་ཤོ་ཟླ་ངོ་ ༣༥ དང་འདྲ་མཉམ་གྱི་ གླ་ཆ་ཉུང་ཤོས་ཀྱི་ ཉེས་ཆད་སྤྲོད་དགོ།

༢༢. བཅའ་ཁྲིམས་འདི་ནང་ དོན་ཚན་ ༥༠ པའི་རྗེས་སུ་ དོན་ཚན་གསརཔ་ གཤམ་འཁོད་
ལྟར་བཙུགས་ཡོད།
དོན་ཚན་ ༥༠ཀ
དོན་ཚན་ ༡༡(ཀ) པ་དང་ (ཁ) པའི་ ཉེས་ལས་བསྐྱར་ཟློས་ཅན་གྱི་  མི་ངོ་དེ་ལུ་ 
འབྲུག་གི་ ཉེས་འགེལ་ཁྲིམས་དེབ་ལྟར་ དབྱེ་རིམ་བཞི་པའི་ཉེས་ཁྲིམས་སྨིན་དགོ།

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༤



༢༣. བཅའ་ཁྲིམས་འདི་ནང་ དོན་ཚན་ ༥༡ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
དོན་ཚན་ ༡༡(ག) པ་ལས་འགལ་་བའི་ མི་ངོ་དེ་ལུ་ འབྲུག་གི་ ཉེས་འགེལ་ཁྲིམས་དེབ་
ལྟར་ ཉེས་པ་ཡང་ཕྲའི་ཉེས་ཁྲིམས་སྨིན་དགོ། གལ་སྲིད་ ཏམ་ཁུ་ ཡང་ན་ ཏམ་ཁུའི་
ཐོན་སྐྱེད་ཚུ་ ནང་འདྲེན་འབད་ཆོག་པའི་ཚད་གཞི་ལས་ལྷག་སྟེ་འབག་འོང་པ་ཅིན་ མི་
ངོམ་འདི་ལུ་ འབྲུག་གི་ཉེས་འགེལ་ཁྲིམས་དེབ་ལྟར་ ཉེས་ཕྲ་སྨིན་དགོཔ་དང་ ཏམ་ཁུ་ 
ཡང་ན་ ཏམ་ཁུའི་ཐོན་སྐྱེད་ཀྱི་ རིན་ཐང་གསུམ་ལྟབ་ཀྱི་ཉེས་ཆད་སྤྲོད་དགོ།

༢༤. བཅའ་ཁྲིམས་འདི་ནང་ དོན་ཚན་ ༥༡ པའི་རྗེས་སུ་ དོན་ཚན་གསརཔ་ གཤམ་འཁོད་
ལྟར་བཙུགས་ཡོད།
དོན་ཚན་ ༥༡ཀ
ཀ༽ དོན་ཚན་ ༡༡ (ག) པའི་ ཉེས་ལས་བསྐྱར་ཟློས་ཅན་གྱི་  མི་ངོ་དེ་ལུ་ འབྲུག་

གི་ ཉེས་འགེལ་ཁྲིམས་དེབ་ལྟར་ ཉེས་ཕྲའི་ཉེས་ཁྲིམས་སྨིན་དགོཔ་དང་ ཏམ་
ཁུ་དང་ ཏམ་ཁུའི་ཐོན་སྐྱེད་ཀྱི་ རིན་ཐང་དྲུག་ལྟབ་དང་འདྲ་མཉམ་གྱི་ཉེས་ཆད་
སྤྲོད་དགོ།

ཁ༽ ཉེས་ལས་བསྐྱར་ཟློས་ཐེངས་གསུམ་པའི་ མི་ངོམ་ཨིན་པ་ཅིན་ འབྲུག་གི་ཉེས་
འགེལ་ཁྲིམས་དེབ་ལྟར་ དབྱེ་རིམ་བཞི་པའི་ཉེས་ཁྲིམས་སྨིན་དགོ།

༢༥. བཅའ་ཁྲིམས་འདི་ནང་ དོན་ཚན་ ༥༡ཀ་པའི་རྗེས་སུ་ དོན་ཚན་གསརཔ་ གཤམ་འཁོད་
ལྟར་བཙུགས་ཡོད། དོན་ཚན་ ༥༡ཁ།
དོན་ཚན་ ༡༡ (ང) པ་ལས་འགལ་བའི་ མི་ངོམ་གང་རུང་ཅིག་ལུ། 
ཀ༽  གལ་སྲིད་ མི་ངོམ་ཅིག་གིས་ ཏམ་ཁུ་ཡང་ན་ ཏམ་ཁུའི་ཐོན་སྐྱེད་ཚུ་ ཚོང་

ཁྲལ་སྤྲོད་ཡོད་པའི་སྒྲུབ་བྱེད་མེད་པར་ གནང་བ་གྲུབ་པའི་ ཚད་གཞི་ནང་འཁོད་ 
འཆང་སྤྱོད་འབད་བ་ཅིན་ ཁོ/མོ་ལུ་ ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཀྱི་ 
རིན་ཐང་གཉིས་ལྟབ་ཀྱི་ཉེས་ཆད་སྤྲོད་དགོ།

ཁ༽  གལ་སྲིད་ ཁོ/མོ་གིས་ ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ གནང་བ་གྲུབ་
པའི་ ཚད་གཞི་ལས་ལྷག་སྟེ་ འཆང་སྤྱོད་འབད་བ་ཅིན་  འབྲུག་གི་ཉེས་འགེལ་

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༥



ཁྲིམས་དེབ་ལྟར་ ཉེས་པ་ཡང་ཕྲའི་ ཉེས་ཁྲིམས་སྨིན་དགོཔ་དང་ ཏམ་ཁུ་ ཡང་
ན་ ཏམ་ཁུའི་ཐོན་སྐྱེད་ཀྱི་རིན་ཐང་ལྔ་ལྟབ་དང་འདྲ་མཉམ་གྱི་ཉེས་ཆད་སྤྲོད་དགོ།

ག༽  ཉེས་ལས་བསྐྱར་ཟློས་ཅན་གྱི་མི་ངོམ་ཨིན་པ་ཅིན་ འབྲུག་གི་ཉེས་འགེལ་ཁྲིམས་
དེབ་ལྟར་ ཉེས་ཕྲའི་ ཉེས་ཁྲིམས་སྨིན་དགོཔ་དང་ ཏམ་ཁུ་དང་ ཏམ་ཁུའི་ཐོན་
སྐྱེད་ཀྱི་རིན་ཐང་བཅུ་ལྟབ་དང་འདྲ་མཉམ་གྱི་ཉེས་ཆད་སྤྲོད་དགོ།

༢༦. བཅའ་ཁྲིམས་འདི་ནང་ དོན་ཚན་ ༥༡ཁ་པའི་རྗེས་སུ་ དོན་ཚན་གསརཔ་ གཤམ་འཁོད་
ལྟར་བཙུགས་ཡོད། དོན་ཚན་ ༥༡ག།
དོན་ཚན་ ༡༡ (ཅ)པ་ལས་འགལ་བའི་ མི་ངོམ་གང་རུང་ཅིག་ལུ། 
ཀ༽ གལ་སྲིད་ མི་ངོམ་ཅིག་གིས་ ཏམ་ཁུ་ཡང་ན་ ཏམ་ཁུའི་ཐོན་སྐྱེད་ཚུ་ ཚོང་

ཁྲལ་སྤྲོད་ཡོད་པའི་སྒྲུབ་བྱེད་མེད་པར་ གནང་བ་གྲུབ་པའི་ ཚད་གཞི་ནང་འཁོད་ 
སྐྱེལ་འདྲེན་འབད་བ་ཅིན་ ཁོ/མོ་ལུ་ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཀྱི་ 
རིན་ཐང་གཉིས་ལྟབ་ཀྱི་ཉེས་ཆད་སྤྲོད་དགོ 

ཁ༽ གལ་སྲིད་ ཁོའམ་མོ་གིས་ ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ གནང་
བ་གྲུབ་པའི་ ཚད་གཞི་ལས་ལྷག་སྟེ་སྐྱེལ་འདྲེན་འབད་བ་ཅིན་ འབྲུག་གི་ཉེས་
འགེལ་ཁྲིམས་དེབ་ལྟར་ ཉེས་པ་ཡང་ཕྲའི་ ཉེས་ཁྲིམས་སྨིན་དགོཔ་དང་ ཏམ་
ཁུ་ ཡང་ན་ ཏམ་ཁུའི་ཐོན་སྐྱེད་ཀྱི་རིན་ཐང་ལྔ་ལྟབ་དང་འདྲ་མཉམ་གྱི་ཉེས་ཆད་
སྤྲོད་དགོ།

ག༽ ཉེས་ལས་བསྐྱར་ཟློས་ཅན་གྱི་མི་ངོམ་ཨིན་པ་ཅིན་ འབྲུག་གི་ཉེས་འགེལ་ཁྲིམས་
དེབ་ལྟར་ ཉེས་ཕྲའི་ ཉེས་ཁྲིམས་སྨིན་དགོཔ་དང་ ཏམ་ཁུ་ ཡང་ན་ ཏམ་ཁུའི་
ཐོན་སྐྱེད་ཀྱི་རིན་ཐང་བཅུ་ལྟབ་དང་འདྲ་མཉམ་གྱི་ཉེས་ཆད་སྤྲོད་དགོ།

༢༧. བཅའ་ཁྲིམས་འདི་ནང་ དོན་ཚན་ ༥༢ པ་ཆ་མེད་མཛད་གྲུབ།

༢༨. བཅའ་ཁྲིམས་འདི་ནང་ དོན་ཚན་ ༥༤ པ་ཆ་མེད་མཛད་གྲུབ།

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༦



༢༩. བཅའ་ཁྲིམས་འདི་ནང་ དོན་ཚན་ ༥༤ པའི་རྗེས་སུ་ དོན་ཚན་གསརཔ་ གཤམ་འཁོད་
ལྟར་བཙུགས་ཡོད།
དོན་ཚན་ ༥༤ཀ
མི་ངོམ་གཅིག་གིས་ བཅའ་ཁྲིམས་འདིའི་དགོངས་དོན་ གང་རུང་ལས་འགལ་བའི་ ཏམ་
ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ གཞུང་བཞེས་མཛད་དགོ།

༣༠. བཅའ་ཁྲིམས་འདི་ནང་ དོན་ཚན་ ༥༤ཀ་ པའི་རྗེས་སུ་ དོན་ཚན་གསརཔ་ གཤམ་
འཁོད་ལྟར་བཙུགས་ཡོད།
དོན་ཚན་ ༥༤ཁ།
ཆ་གནས་ཅན་གྱི་འཛུལ་སྒོའི་ས་ཁོངས་ཚུ་ནང་ ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ 
འཆང་སྤྱོད་འབད་མི་ མི་ངོམ་དེ་གལ་སྲིད་ ཆ་གནས་ཅན་གྱི་འཛུལ་སྒོའི་ས་ཁོངས་མ་
བརྒལ་ཚེ་ བཅའ་ཁྲིམས་འདིའི་ནང་གསལ་ལྟར་གྱི་ ཉེས་ཁྲིམས་མི་ཕོག།

༣༡. བཅའ་ཁྲིམས་འདི་ནང་ དོན་ཚན་ ༦༠ ག་ པ་དེ་ གཤམ་འཁོད་ལྟར་འཕྲི་སྣོན་མཛད་
གྲུབ།
འཛུགས་སྐྱོང་ཟེར་མི་འདི་ ཏམ་ཁུ་ ཡང་ན་ ཏམ་ཁུའི་འཐོན་སྐྱེད་སྦེ་སྤྱོད་ནིའི་དོན་ལུ་ 
ཏམ་ཁུའི་སྔོ་ཤིང་གི་ཞིང་ལཱ་འབད་ནི་ ཡང་ན་ ལོ་ཐོག་སྦེ་བཏབ་ནི་ལུ་གོ། 

༣༢. བཅའ་ཁྲིམས་འདི་ནང་ དོན་ཚན་ ༦༠ང་ པ་དེ་ གཤམ་འཁོད་ལྟར་འཕྲི་སྣོན་མཛད་གྲུབ།
ལོ་ཐོག་བསྡུ་ནི་ཟེར་མི་འདི་ ཏམ་ཁུ་ ཡང་ན་ ཏམ་ཁུའི་འཐོན་སྐྱེད་སྦེ་སྤྱོད་ནིའི་དོན་ལུ་ 
ཏམ་ཁུའི་སྔོ་ཤིང་གི་ཤོམ་འདབ་ ཡང་ན་ ཏམ་ཁུའི་སྔོ་ཤིང་གི་ཆ་ཤས་ཚུ་ བསྡུ་བསྒྱོམ་
འབད་་ནི་ལུ་གོ།

༣༣. བཅའ་ཁྲིམས་འདི་ནང་ དོན་ཚན་ ༦༠ (ད )པའི་རྗེས་སུ་ དོན་ཚན་གསརཔ་ གཤམ་
འཁོད་ལྟར་བཙུགས་ཡོད།
དོན་ཚན་ ༦༠ ན།
“བཟོ་སྐྲུན་” ཟེར་མི་འདི་ ཏམ་ཁུ་འདི་ སྤྱོད་རུང་བའི་ཏམ་ཁུའི་འཐོན་སྐྱེད་ཅིག་ལུ་བསྒྱུར་
བའི་འགྱུར་རིམ་གང་རུང་ཅིག་ལུ་གོ།

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༧



༣༤. བཅའ་ཁྲིམས་འདི་ནང་ དོན་ཚན་ ༦༠(ན) པའི་རྗེས་སུ་ དོན་ཚན་གསརཔ་ གཤམ་
འཁོད་ལྟར་བཙུགས་ཡོད།
དོན་ཚན་ ༦༠་པ།
“བགོ་བཀྲམ” ཟེར་མི་འདི་གི་ ཚོང་སྒྱུར་གྱི་དོན་ལུ་ ཏམ་ཁུ་ ཡང་ན་ ཏམ་
ཁུའི་ཐོན་སྐྱེད་ཐོབ་ཚུགསཔ་བཟོ་ནི་ ཡང་ན་ བྱིན་ནི་ལུ་གོ།

༣༥. བཅའ་ཁྲིམས་འདི་ནང་ དོན་ཚན་ ༦༠(པ) པའི་རྗེས་སུ་ དོན་ཚན་གསརཔ་ གཤམ་
འཁོད་ལྟར་བཙུགས་ཡོད།
དོན་ཚན་ ༦༠ཕ།
“སྐྱེལ་འདྲེན་” ཟེར་མི་འདི་གི་ ཐབས་ལམ་གང་རུང་གི་ཐོག་ལས་ ཏམ་ཁུ་ 
ཡང་ན་ ཏམ་ཁུའི་ཐོན་སྐྱེད་ འབག་སྟེ་སྐྱེལ་འདྲེན་འབད་ནི་ལུ་གོ།

༣༦. བཅའ་ཁྲིམས་འདི་ནང་ དོན་ཚན་ ༦༠(ཕ) པའི་རྗེས་སུ་ དོན་ཚན་གསརཔ་ གཤམ་
འཁོད་ལྟར་བཙུགས་ཡོད།
དོན་ཚན་ ༦༠བ།
“རིན་ཐང” ཟེར་མི་འདི་ ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཀྱི་ གོང་ཚད་དང་ ཏམ་
ཁུ་ ཡང་ན་ ཏམ་ཁུའི་ཐོན་སྐྱེད་ལུ་ སྦྱོར་འཇུག་འབད་བའི་ཁྲལ་ལུ་གོ།

༣༧. བཅའ་ཁྲིམས་འདི་ནང་ དོན་ཚན་ ༦༠(བ) པའི་རྗེས་སུ་ དོན་ཚན་གསརཔ་ གཤམ་
འཁོད་ལྟར་བཙུགས་ཡོད།
དོན་ཚན་ ༦༠མ།
“མི་མང་ས་སྒོ་” ཟེར་མི་འདི་ སྤྱིར་བཏང་མི་མང་ ཡང་ན་ སྤྱིར་བཏང་མི་མང་གི་ 
བདག་དབང་དང་ དབང་ཆ་ལུ་མ་ལྟོས་པར་ མཉམ་རུབ་ཀྱི་ཐོག་ལས་ ལག་ལེན་འཐབ་
ཆོག་པའི་ གཏན་འཇགས ་ ཡང་ན་ གནས་སྐབས་ཀྱི་ས་ཁོངས་ཅིག་ལུ་གོ།

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༨



༣༨. བཅའ་ཁྲིམས་འདི་ནང་ དོན་ཚན་ ༦༠(མ) པའི་རྗེས་སུ་ དོན་ཚན་གསརཔ་ གཤམ་
འཁོད་ལྟར་བཙུགས་ཡོད།
དོན་ཚན་ ༦༠ཙ།
“ཏམ་ཁུའི་ཚོང་བསྒྲགས་དང་ ཁྱབ་སྤེལ” ཟེར་མི་འདི་ ཏམ་ཁུའི་ཐོན་སྐྱེད་དང་ ཏམ་
ཁུའི་ལག་ལེན་ ཁྱབ་སྤེལ་བཏང་ནིའི་ དམིགས་ཡུལ་ ཐད་ཀར་ ཡང་ན་ ཐད་ཀར་མིན་
པའི་སྒོ་ལས་ ཚོང་འབྲེལ་གྱི་བརྡ་དོན་དང་ གྲོས་འདེབས་ ཡང་ན་ ཐབས་ལམ་གང་རུང་
གི་ཐོག་ལས་འབད་མི་ལུ་གོ།

༣༩. བཅའ་ཁྲིམས་འདི་ནང་ དོན་ཚན་ ༦༠(ཙ) པའི་རྗེས་སུ་ དོན་ཚན་གསརཔ་ གཤམ་
འཁོད་ལྟར་བཙུགས་ཡོད།
དོན་ཚན་ ༦༠ཚ།
“ཏམ་ཁུའི་མ་དངུལ་རྒྱབ་སྐྱོར” ཟེར་མི་འདི་ ཏམ་ཁུའི་ཐོན་སྐྱེད་དང་ ཏམ་ཁུའི་ལག་
ལེན་ ཁྱབ་སྤེལ་བཏང་ནི་ ཐད་ཀར་ ཡང་ན་ ཐད་ཀར་མིན་པའི་སྒོ་ལས་ ལས་རིམ་དང་ 
ལས་དོན་ ཡང་ན་ རང་རྐྱང་གི་དམིགས་ཡུལ་ གང་རུང་གི་ཐོག་ལས་ མ་དངུལ་གྲོགས་
རམ་འབད་མི་ལུ་གོ།

༤༠. བཅའ་ཁྲིམས་འདི་ནང་ ཟུར་དེབ་ གཤམ་འཁོད་ལྟར་བཙུགས་ཡོད།
ཟླཝ་རེ་ལུ་ ཏམ་ཁུ་ ཡང་ན་ ཏམ་ཁུའི་ཐོན་སྐྱེད་ཚུ་ནང་འདྲེན་འབད་ཆོག་པའི་ ཚད་
གཞི།
༡. ཏམ་ཁུ་གཅུད་རྡོག་ (Cigarette) ༨༠༠ ཡང་ན་ 
༢. ཏམ་ཁུ་གཅུད་རྡོག་ (Bidi) ༡༢༠༠
༣. ཏམ་ཁུ་འདྲིལ་དུམ་ (Cigar) ༡༥༠ ཡང་ན་ 
༤. ཏམ་ཁུ་ ཡང་ན་ ཏམ་ཁུའི་ཐོན་སྐྱེད་གཞན་ཚུ་ གཱ་རམ་ ༧༥༠།

འབྲུག་གི་ཏམ་ཁུ་དམ་འཛིན་(འཕྲི་སྣོན་)བཅའ་ཁྲིམས་ ༢༠༡༤ ཅན་མ།                    ༩




